
1. Անհրաժեշտությունը. 
Նախագծի անհրաժեշտությունը պայմանավորված է ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 22-րդ կետի միջոցառումը կատարելու անհրաժեշտությամբ:
   2. Ընթացիկ իրավիճակը և խնդիրները.
ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշման 1-ին հավելվածի «Քաղաքաշինության կոմիտե» բաժնի 10-րդ կետերով սահմանված միջոցառումների կատարմանն ուղղված  «Քաղաքաշինության մասին» օրենքում լրացումներ և փոփոխություններ կատարելու մասին» 2022 թվականի նոյեմբերի 16-ի ՀՕ-433-Ն օրենքի 16-րդ հոդվածի 1-ին մասի «բ» կետի համաձայն՝ սույն օրենքի (այսուհետ՝ Օրենք) պաշտոնական հրապարակման օրվանից (2022 թվականի դեկտեմբերի 17) 12 ամսվա ընթացքում Հայաստանի Հանրապետության կառավարությունը պետք է հաստատի լիցենզավորված և հավաստագրված քաղաքաշինության գործունեության սուբյեկտների գրանցամատյաններից օգտվելու հասանելիություն ունեցող պետական մարմինների ցանկը: Սակայն 2023 թվականի դեկտեմբերի 17-ից մինչև 2024 թվականի սեպտեմբերի 17-ը գործող լիցենզիաների վերալիցենզավորման և ներդիրներում ընդգրկված պատասխանատու մասնագետների կարգերի շնորհման ծավալուն գործընթացների աշխատանքային ծանրաբեռնվածությամբ պայմանավորված՝ ՀՀ կառավարության 2021թ. նոյեմբերի 18-ի N 1902-Լ որոշման մեջ առաջարկվել է համապատասխան ժամկետային փոփոխություն, որի արդյունքում կատարման նոր ժամկետ է սահմանվել 2025 թվականի սեպտեմբերի 3-րդ տասնօրյակը:
Նախագծի ընդունման անհրաժեշտությունը պայմանավորված է «Քաղաքաշինության մասին» օրենքի 10-րդ հոդվածի 1-ին մասի 21-րդ կետի և ՀՀ կառավարության 2024 թվականի մարտի 7-ի N 328-Ն որոշմամբ հաստատված հավելվածի 8-րդ մասի պահանջներով, որի ապահովման համար անհրաժեշտ է լիցենզավորված և հավաստագրված քաղաքաշինության գործունեության սուբյեկտների գրանցամատյաններից օգտվելու հասանելիություն ունեցող պետական մարմինների ցանկ: Այն անհրաժեշտ է քաղաքաշինության ոլորտում գործարար միջավայրի բարելավմանն ուղղված հետևողական քայլերի շարունակականության ապահովման, լիցենզավորման ընթացակարգերի հետագա կանոնակարգման, ինչպես նաև Օրենքի կիրարկման համար լիցենզավորված քաղաքաշինության գործունեության սուբյեկտների լիցենզավորման և վարկանիշավորման գործընթացի ճիշտ կազմակերպման համար:
3. Առաջարկվող կարգավորման բնույթը, ակնկալվող արդյունքը.
Գործող օրենսդրությամբ քաղաքաշինության բնագավառի լիցենզավորումն ու հավաստագրումն իրականացվում է քաղաքաշինության բնագավառի պետական ծառայությունների միասնական urban.e-gov.am էլեկտրոնային հարթակի միջոցով: Էլեկտրոնային համակարգը համակցված է մի շարք պետական մարմինների տեղեկատվական բազաների հետ՝ լիցենզավորման ընթացակարգային ամբողջ գործընթացը թվայնացված իրականացնելու նպատակով: 
Լիցենզավորված և հավաստագրված քաղաքաշինության գործունեության սուբյեկտների գրանցամատյաններից պետական մարմինների օգտվելու հնարավորության նպատակներից մեկը կայանում է նաև նրանում, որ ՀՀ քաղաքաշինության կոմիտեի կողմից լիցենզավորված և հավաստագրված քաղաքաշինության գործունեության սուբյեկտների գրանցամատյաններից անհրաժեշտ տեղեկատվություն այլ պետական մարմիններ տարբեր պարբերականությամբ տրամադրվել է ՀՀ կառավարության 2017 թվականի հոկտեմբերի 5-ի N 1292-Ն, 2006 թվականի դեկտեմբերի 21-ի N 1912-Ն և 1997 թվականի նոյեմբերի 29-ի N 547 որոշումներով սահմանված ընթացակարգերով: ՀՀ կառավարության 2023 թվականի օգոստոսի 3-ի N 1331-Ն որոշմամբ վերոնշյալ որոշումներում կատարվել են համապատասխան փոփոխություններ՝ անհրաժեշտ տեղեկատվությունը առցանց ծառայության միջոցով տրամադրելու վերաբերյալ:
 «Քաղաքաշինության բնագավառում իրավախախտումների համար պատասխանատվության մասին» օրենքով նախատեսված խախտումների արձանագրման և տուգանքների նշանակման համար լիցենզավորված անձանց վերաբերյալ համապատասխան տեղեկատվության տրամադրման անհրաժեշտությունից ելնելով կարիք կա նաև ՀՀ քաղաքաշինության, տեխնիկական և հրդեհային անվտանգության և ՀՀ առողջապահության և աշխատանքի տեսչական մարմիններին առցանց ծառայությունների միջոցով համապատասխան տեղեկատվություն տրամադրելու:
Նախագծի ընդունման արդյունքում ակնկալվում է լիցենզավորված և հավաստագրված քաղաքաշինության գործունեության սուբյեկտների գրանցամատյաններից պետական մարմիններին անհրաժեշտ տեղեկատվության առցանց տրամադրման ապահովում: 
4. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է ՀՀ քաղաքաշինության կոմիտեի կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
Որոշման նախագծի ընդունումը պետական բյուջեի եկամուտներում և ծախսերում փոփոխությունների չի հանգեցնում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ռազմավարական հետևյալ փաստաթղթերից. ՀՀ քաղաքաշինության բնագավառի զարգացման ռազմավարական ծրագրի իրագործումն ապահովող միջոցառումների ցանկի Նպատակ 9,   «9.3. Քաղաքաշինության բնագավառում միասնական ռեեստրի ստեղծման, կառուցվածքի, վարման և մոնիթորինգի իրականացման հարթակի ստեղծում» միջոցառում (ՀՀ կառավարության 2021 թվականի ապրիլի 8-ի N 531-Լ որոշում), Կառավարության 2021-2026թթ. գործունեության միջոցառումների ծրագրի Քաղաքաշինության կոմիտե բաժնի 10-րդ կետի «10.4 Քաղաքաշինության բնագավառում տնտեսվարող սուբյեկտների և մասնագետների ռեեստրների ստեղծում» միջոցառում (ՀՀ կառավարության 2021 թվականի նոյեմբերի 18-ի N 1902-Լ որոշում) և ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված ցանկի 22-րդ կետով սահմանված ««Լիցենզավորված և հավաստագրված քաղաքաշինության գործունեության սուբյեկտների գրանցամատյաններից օգտվելու հասանելիություն ունեցող պետական մարմինների ցանկը հաստատելու մասին» ՀՀ կառավարության որոշման նախագծի ներկայացում ՀՀ վարչապետի աշխատակազմ» միջոցառում:

